
ՀԱՅԱՍՏԱՆԻ ԱԶԳԱՅԻՆ ԱՐԽԻՎ
Հ Ր Ա Մ Ա Ն

 01.112005   №    32-l                                          

Հայաստանի ազգային արխիվի մեթոդական

փորձագիտական հանձնաժողովի հաստատած

«ՀՀ արխիվային հավաքածուի պետական 

սեփականություն համարվող փաստաթղթերի

կոնսերվացման, նախապահպանական և

տեխնիկական մշակման (վերականգնման,

ախտահանման) կարգը» հաստատելու և

գործողության մեջ դնելու մասին

«Հայաստանի ազգային արխիվ» ՊՈԱԿ-ի կանոնադրության 25-րդ կետին համապատասխան

Հ Ր Ա Մ Ա Յ Ո Ւ Մ    Ե Մ

1. Հաստատել և գործողության մեջ դնել «ՀՀ արխիվային հավաքածուի պետական սեփականություն համարվող փաստաթղթերի կոնսերվացման, նախապահպանական և տեխնիկական մշակման (վերականգնման, ախտահանման) կարգը»:


2. Սույն հրամանի կատարման հսկողությունը դնել փոխտնօրեններ Ա.Հարությունյանի, Է.Հովսեփյանի, բաժնի վարիչներ Օ.Մխիթարյանի, Թ.Թումանյանի, մասնաճյուղի վարիչների և ներկայացուցիչների վրա:



Տնօրեն






Ա.Վիրաբյան








«Հաստատում եմ»
Տնօրեն





Ա.Վիրաբյան








«
»


 2005թ.

«ՀԱՅԱՍՏԱՆԻ ԱԶԳԱՅԻՆ ԱՐԽԻՎ» ՊՈԱԿ-Ի 

ՄԵԹՈԴԱԿԱՆ ՓՈՐՁԱԳԻՏԱԿԱՆ ՀԱՆՁՆԱԺՈՂՈՎ

Ո Ր Ո Շ Ո Ւ Մ
«
»


 2005 թվականի  N 


Հայաստանի Հանրապետության արխիվային հավաքածուի պետության սեփականություն համարվող փաստաթղթերի կոնսերվացման, նախապահպանական և տեխնիկական մշակման (վերականգնման, վերանորոգման, ախտահանման) կարգը հաստատելու մասին


«Հայաստանի Հանրապետության արխիվային հավաքածուի պետության սեփականություն համարվող փաստաթղթերի պահպանության կարգի» 18-րդ կետի համաձայն «Հայաստանի ազգային արխիվ» ՊՈԱԿ-ի մեթոդական փորձագիտական հանձնաժողովը  ո ր ո շ ո ւ մ    է.


1. Հաստատել «Հայաստանի Հանրապետության արխիվային հավաքածուի պետության սեփականություն համարվող փաստաթղթերի կոնսերվացման, նախապահպանական և տեխնիկական մշակման (վերականգնման, վերանորոգման, ախտահանման)» կարգի համաձայն հավելվածի:


2. Սույն կարգը ներկայացնել«ՙՀայաստանի ազգային արխիվ»ՊՈԱԿ-ն տնօրենին գործունեության մեջ դնելու համար:


Նախագահ







Է.Հովսեփյան


Քարտուղար







Ն.Խաչատրյան










Հավելված







«Հայաստանի ազգային արխիվ» ՊՈԱԿ-ի







մեթոդական փորձագիտական հանձնա-
ժողով 2005թ. 




N 

  որոշման
Կ Ա Ր Գ
Հայաստանի Հանրապետության արխիվային հավաքածուի պետության սեփականություն համարվող փաստաթղթերի կոնսերվացման, նախա-պահպանական և տեխնիկական հատուկ մշակման (վերականգնման, վերանորոգման, ախտահանման)
1. ԸՆԴՀԱՆՈՒՐ  ԴՐՈՒՅԹՆԵՐ


1. Սույն կարգով սահմանվում է արխիվային փաստաթղթերի վերականգնման վերանորոգման, ախտահանման, միջատազերծման, կոնսերվացման նախապահպանական և տեխնիկական հատուկ մշակման, մշակման գործընթացների իրականացման հետ կապված ընթացակարգը, ինչպես նաև դրանց իրականացման միջոցներն ու մեթոդիկան։


Սույն կարգում օգտագործված են հետևյալ հիմնական հասկացությունները.


- փաստաթղթերի պահպանվածություն՝ փաստաթղթերի նյութական կրիչի վիճակը, որը բնութագրվում է դրա օգտագործելի հատկությունների պահպանման աստիճանով


- միկոլոգիական հսկողության իրականացում՝ փաստաթղթերի քայքայումը կանխելու նպատակով արխիվապահոցում և փաստաթղթերի կրիչների վրա հայտնված բորբոս-սունկերի հայտնաբերման միջոցառումների իրականացում


- միջատաբանական (էնտոմոլոգիական) հսկողության իրականացում՝ փաստաթղթերի քայքայումը կանխելու նպատակով դրանց վրա և արխիվապահոցներում հայտնված միջատների հայտնաբերման միջոցառումների իրականացում

- կենսաբանական գործոնի դեմ պայքարի կործանիչ (ոչնչացնող) միջոցներ՝ կենսաբանական գործոնի ոչնչացումը ախտահանման և միջատազերծման միջոցով


- փաստաթղթերի նյութական կրիչի երկարակեցություն՝ նյութական կրիչի՝ փաստաթղթի օգտագործման հատկությունները երկարատև պահպանելու ունակությունը


- փաստաթղթի նյութական կրիչի լուսադիմացկունությունը՝ փաստաթղթի նյութական կրիչի՝ լուսային ճառագայթմանը (լույսի ճառագայթների ներգործությանը) դիմակայելու ունակությունը


- փաստաթղթի նյութական կրիչի կենսաբանական դիմացկունությունը՝ փաստաթղթերի նյութական կրիչի կենսաբանական գործոնի ներգործությանը դիմակայելու ունակությունը


- փաստաթղթի նյութական կրիչի վնասվածություն՝  պահպանության պայմանակարգի ու օգտագործման (շահագործման) կանոնների խախտման բերումով փաստաթղթի կրիչի բնութագրական հատկությունների փոփոխություն


- փաստաթղթի նյութական կրիչի ծերացում՝ արտաքին (լուսային միջավայր, կլիմայական պայմաններ, միաջավայրի քիմիա-կենսաբանական կազմ) և ներքին գործոնների ազդեցության հետևանքով փաստաթղթի սկզբնական ֆիզիկա-քիմիական հատկությունների փոփոխությունների առաջացում


- փաստաթղթերի վերանորոգում՝  փաստաթղթի փոքր ֆիզիկական վնասվածքի վերանորոգման աշխատատեսակ


- փաստաթղթի վերականգնում՝ ֆիզիկապես մաշված, ծերացման ընթացքում քայքայված կամ վնասվածքներով փաստաթղթերի ֆիզիկական վերականգնման նպատակով իրականացվող աշխատատեսակ


- փաստաթղթի նյութական կրիչի մեխանիկական մաքրում՝ սրբելու միջոցով փաստաթղթի նյութական կրիչի մակերեսից աղտոտվածության վերացում


- փաստաթղթի նյութական կրիչի մակարդային (ֆերմենտային) մաքրում՝ մակարդային պատրաստուկների միջոցով փաստաթղթի նյութական կրիչի մակերեսից աղտոտվածության վերացում 


- փաստաթղթի նյութական կրիչի քիմիական մաքրում՝ քիմիական պատրաստուկների միջոցով փաստաթղթի նյութական կրիչի մակերեից աղտոտվածության վերացում (հեռացում)


- օդի բացարձակ խոնավություն՝ օդում ջրային գոլորշիների փաստացի պարունակությունը  (գ/մ3)


- օդի հարաբերական խոնավություն՝ օդի՝ ջրային գոլորշիներով հագեցվածության աստիճանը՝ արտահայտված Օ-100 տոկոսներով


- փաստաթղթերի կլիմայավարժեցում՝ փաստաթղթերի ֆիզիկական հատկությունների հարմարեցումը նոր կլիմայական պայմաններին


- փաստաթղթերի հատուկ մշակում՝ փաստաթղթերի և (կամ) փաստաթղթային տեղեկատվության պահպանման նպատակով որոշակի տեխնոլոգիաների կիրառմամբ դրանց հետ վերականգնման (վերանորոգման), ախտահանման, միջատազերծման, պատճենահանման և նախապահպանական-վերականգնողական այլ տեսակի աշխատանքների իրականացում


- օդափոխություն (օդորակում)՝ արխիվապահոցում օդային միջավայրի (ջերմության, խոնավության և այլն) որոշակի պարամետրերի ստեղծում ու պահպանում


- փաստաթղթային տեղեկատվության կրիչի գունափոխում՝  փաստաթղթի նյութական կրիչի գույնի փոփոխություն, որին հետևում է տեքստի ցայտունության աստիճանական նվազում 


- տեքստի խամրում՝ տեքստի ցայտունության թուլացում, որը պայմանավորվում է տեքստի և (կամ) կրիչի օպտիկական բնութագրերի փոփոխություն


- փաստաթղթի ախտահանում՝ փաստաթուղթը քայքայող վնասատուների, (բորբոսասնկեր, տարբեր միկրոօրգանիզմներ և այլն) ֆիզիկա-քիմիական միջոցներով վերացում


- փաստաթղթի միջատազերծում՝ փաստաթուղթը քայքայող միջատների՝ ֆիզիկա-քիմիական միջոցներով ոչնչացում


- փաստաթղթի հիգիենիկ մշակում՝ փաստաթղթի մաքրումը կենսաբանական ծագմամբ մասնիկներից և փոշուց


- փաստաթղթի կոնսերվացում (պահածոյացում)՝ փաստաթղթի նախապահպանումը արտաքին միջավայրի քայքայիչ գործողություններից՝ դրանց պահպանության կամ հատուկ մշակման համար որոշակի պայմաններ ստեղծելու միջոցով։
2. ՓԱՍՏԱԹՂԹԵՐԻ ՖԻԶԻԿԱԿԱՆ ԵՎ ՏԵԽՆԻԿԱԿԱՆ ՀԱՏՈՒԿ  ՄՇԱԿՈՒՄԸ


3. Փաստաթղթերը ենթարկվում են հատուկ մշակման դրանց՝


ա) վերահաս արագացված ծերացման, քայքայման պատճառները վերացնելու.


բ) հատկությունները, տեխնիկական բնութագրերը, երկարակեցությունը վերականգնելու.


գ) ամփոփված փաստաթղթային տեղեկատվությունը առավել կայուն և դիմացկուն կրիչների վրա փոխադրելու (վերարտադրելու) նպատակով։


Այդ աշխատանքները կարող են իրականացվել ինչպես արխիվի համապատասխան կառուցվածքային ստորաբաժանումների, այնպես էլ կողմնակի (մասնագիտացված) կազմակերպությունների ուժերով։

        4. Թղթե կրիչի վրա փաստաթղթերի հատուկ մշակման հիմնական տեսակներն են՝


ա) արխիվապահոցների և փաստաթղթերի ախտահանումը, միջատազերծումը, դերատիզացիան (կրծողների ոչնչացումը)՝ որպես արխիվապահոցներում և փաստաթղթերի վրա հայտնված կենսաբանական վնասատուների ոչնչացման, կենսապաշտպանության ու կենսապրոֆիլակտիկ միջոցառումների ամբողջություն.


բ) վերականգնման-կոնսերվացիոն մշակում՝ որպես բնագիր փաստաթղթերի վերականգնման (վերանորոգման) ու երկարակեցության ապահովման նպատակով իրականացվող աշխատանքների և տեխնոլոգիաների գործուղությունների համալիր.


գ) տեղեկատվությունը ապահովելու նպատակով փաստաթղթերի ապահովագրական ֆոնդի ստեղծումը, խամրող (թույլ կոնտրաստով) տեքստերի ֆոտովերականգնումը, քայքայվող, անկայուն կրիչների վրա ամրագրված բնագիր փաստաթղթերը պատճեններով փոխարինումը.


դ) փաստաթղթերի կազմակերպումը.


ե) փաստաթղթերի փոշեհանումը՝ որպես փաստաթղթերի արխիվ մուտքագրման, պահպանության և օգտագործման, ինչպես նաև դրանց կոնսերվացիոն-վերականգնողական, սանիտարահիգիենիկ և այլ տեխնիկական գործողություններին ուղեկցվող օժանդակ աշխատանքներ.


զ) վթարային-փրկարարական իրավիճակներում փաստաթղթերի հատուկ, նպատակային մշակում (այդ թվում՝ ախտահանման, միջատազերծման, չորացման, սառեցման և այլ միջոցառումների իրականացմամբ)։


5. Լսատեսողական և մեքենաընթեռնելի (էլեկտրոնային) փաստաթղթերի կոնսերվացիոն-պրոֆիլակտիկ մշակման նպատակով իրականցվելիք միջոցառումների ընտրությունը պայմանավորված է տեղեկատվության կրիչների ֆիզիկական բնույթով (ժապավեն, դիսկ, թուղթ և այլն)։ Այսպես՝


ա) մասնագիտական ժապավենի վրա վերարտադրված փաստաթղթերի մշակման նպատակով կատարվում է.


- մակերեսին գոյացած փոշու, աղտոտությունների մաքրում՝ մեխանիկական եղանակով (ձեռքի շորով) կամ հատուկ փոշեկուլ սարքի միջոցով


- չորացած (ծռմռված), ոչ կայուն առանձակցումների փոխում (նորացում)


- փաթույթված (փաթթված) մասնագիտական ժապավենների ներքին լարվածությունը (տատանումների, տեղաշարժերի հետևանքով ուժեղացած) մեղմելու նպատակով ժապավենի վերափաթթում (հատուկ սարքի օգտագործմամբ)։ Սույն գործողությունը կարելի է կատարել նաև մագնիտոֆոնի վրա՝ առանց պռկումների ու ելուստների և փաթույթների համաչափ խտության պահպանումով։ Մագնիսական ձայնագրությունների վերափաթաթման ու փոշու մաքրման պարբերականությունը սահմանվում է 2-4 տարում մեկ անգամ, ինչը պայմանավորված է այդ փաստաթղթերի օգտագործման արդյունավետության և դրանց պահպանության պայմաններով։ Բացի այդ,  մագնիսական  ձայնագրություններով ժապավենների երկու ծայրերին կպցվում է 2-2,5-ական մետր երկարությամբ պաշտպանական ժապավեններ (սակորդներ).


բ) դիսկային կրիչների վրա վերարտադրված փաստաթղթերի մշակումը հանգեցնում է հակաակուստիկ (կայունացնող, ամրացնող) նյութերով դրանց փոշեզրծման և մաքրման.


գ) Գրամաֆոնային բնօրինակ ձայնագրությունները ենթարկվում են էլեկտրաքիմիական մաքրամ

դ) կինոֆոտո փաստաթղթերը, կինոֆիլմերին ուղեկցող ձայնագրությունները (ֆոնոգրամմաների) կենսերվացիոն-պրոֆիլակտիկ մշակման ժամանակ կատարվում է կրիչների մակերեսների փոշեհանում, հալուկային աղտոտվածության (մոմի ճարպի, հալուկային հետքերի) վերացում, պերֆոտացիաների ամրացում, կադրերի վնասվածքների վերականգնում-վերանորոգում և այլն։

3. ՓԱՍՏԱԹՂԹԵՐԻ ՀԱՏՈՒԿ  ՄՇԱԿՄԱՆ  ԱՇԽԱՏԱՆՔՆԵՐԻ

ԵՎ  ԳՈՐԾՈՂՈՒԹՅՈՒՆՆԵՐԻ  ԻՐԱԿԱՆԱՑՄԱՆ ԿԱՐԳԸ


6. Փաստաթղթերի հատուկ մշակման աշխատանքները իրականացվում են ծրագրավորված՝ հերթականության և որոշակի իրավիճակների բերումով պայմանավորված՝ արտահերթության կարգով։


7. Արտահերթ են համարվում այն աշխատանքներն ու գործողությունները, որոնք իրականացվում են վթարային-փրկարարական միջոցառումներ պահանջվող իրավիճակներում (հրդեհից՝ լոկալ զանգվածային, ջրհեղեղից, քիմիական և ռադիոակտիվ այլ նյութերից փաստաթղթերին հասցված վնասվածքների ախտահանումների հետ կապված և այլ աշխատանքներ)։


8. Փաստաթղթերի մեկուսացման, սանիտարական մշակման և տարահանման հետ կապված արտահերթ և հրատապ աշխատանքներ ու միջոցառումներ են իրականացվում նաև կենսաբանական վնասատուներով դրանց վարակվելու (ախտահարվելու) դեպքում։ Ախտահարվածության, վնասվածության ծավալներից ու աստիճանից կախված՝ արտահերթ հատուկ մշակման կարող են ենթարկվել առանձին փաստաթղթերը, գործերը և դրանց որոշակի համալիրները, տվյալ արխիվապահոցում պահպանվող փաստաթղթերի որոշակի զանգվածները, արխիվապահոցից մի հատված կամ այն ամբողջականորեն։


9. Փաստաթղթերի ծրագրավորված հատուկ մշակում կատարվում է, ելնելով դրանց ֆիզիկաքիմիական ու տեխնիկական վիճակի ստուգումների արդյունքներից։ Աշխատանքների իրականացման հերթականությունը սահմանվում է, հաշվի առնելով մշակման ենթարկվելիք փաստաթղթերի արժեքավորման մակարդակը, դրանց վիճակի առանձնահատկությունները և արխիվի ունեցած իրատեսական հնարավորությունները։ Որպես կանոն, առաջնահերթության կարգով հատուկ մշակման են ենթարկվում Հայաստանի Հանրապետության արխիվային հավաքածուի առանձնապես արժեքավոր և հազվագյուտ ճանաչված փաստաթղթերը։

4. ԱՐԽԻՎԱՅԻՆ ՓԱՍՏԱԹՂԹԵՐԻ ՎԵՐԱԿԱՆԳՆՈՒՄԸ


10. Վերականգնումը արխիվային փաստաթղթերի պահպանության ապահովման ասպարեզում իրականացվող գործնական աշխատանքի կարևորագույն ուղղությունն է և բնագրերի պահպանության միակ իրատեսական միջոցը։


11. Վերականգնման նպատակը ֆիզիկապես մաշված, ծերացած, հնացած փաստաթղթերի սկզբնական վիճակի ու հատկությունների վերականգնումն է, իսկ գործընթացի հիմնական չափանիշը՝ կատարված վերականգնողական աշխատանքի որակը։


12. Վերականգնումը լուծում է փաստաթղթերի երկարամյա պահպանության ապահովման հետ կապված մի շարք կարևոր խնդիրներ՝


- փաստաթղթերի ֆիզիկական ամբողջության վերականգնում


- թղթե կրիչի ամրացում


- փաստաթղթերի արագացված ծերացման պատճառների վերացում


- ծերացման հետևանքով ֆիզիկա-մեխանիկական վնասվածքների շտկում և վերացում։


13. Փաստաթղթերի ծերացում ու քայքայում առաջացնող գործոններ կարող են լինել՝


- միջավայրի լուսային, ջերմախոնավային պայմանները և քիմիական կազմը


- կենսաբանական գործոնը


- փաստաթղթի նյութի կազմը և այլն։


Փաստաթղթի վերականգնման ժամանակ պետք է առանձնակի ուշադրություն դարձնել տեքստը պահպանելու պահանջին։ Փաստաթղթի տեղեկատվություն կրող բոլոր մասերը պետք է պահպանվեն նույնությամբ, եթե անգամ այդ տեղեկատվությունը անընկալելի կամ թույլ ցայտուն է և անէական է թվում։


Արգելվում է որևէ արհեստական ուղղում մտցնել տեղեկատվության կազմում կամ ընդգծել, գունավորել նրա որոշակի հատվածում և այլն։


14. Վերականգնումը ժամանակակից ընկալմամբ բազմափուլ տեխնոլոգիական գործընթաց է՝ բաղկացած մի քանի հիմնական գործողություններից, որոնք իրականացվում են փաստաթուղթը մաքրելու, դրա արագացված ծերացման պատճառները վերացնելու, վնասվածքները շտկելու և փաստաթուղթը ամրացնելու նպատակով։


Փաստաթղթի վերականգնում կատարելիս պետք է ուշադրություն դարձնել ոչ միայն բուն վերականգնողական գործողությունների իրականացման տեխնիկային, այլև այն խնդիրներին, որոնք առաջանում են վերամշակման ընթացքում՝ առանձին գործողությունների միջև ընկած ժամանակահատվածում և (կամ) հարկադրված ընդմիջումների շրջանում, երբ փաստաթղթերը արխիվապահոց չեն վերադարձվում, այլ պահպանվում են վերականգնող մասնագետի մոտ (լաբորատորիայում)։


15. Վերականգնման ընթացքում նախատեսվում է իրականացնել հետևյալ հիմնական վերականգնողական գործողությունները.


- փաստաթղթերի ջոկջոկում


- մեխանիկական, ֆիզիկական կամ քիմիական եղանակով փաստաթղթերի մաքրում


- փաստաթղթի ներքին միջավայրի քիմիական կազմի նորմալացում


- թղթի սոսնձում


- թղթի վնասվածքների վերացում և ամրապնդում


- վերականգնված (վերանորոգված) փաստաթղթերի հետագա պահպանության նախապատրաստում։


16. Փաստաթղթերի վերականգնման համար կիրառում են տարբեր տեսակի  թղթեր, որոնք պայմանականորեն բաժանվում են.


1-ին խմբի կազմում մտնում են թղթի այն տեսակները, որոնք օգտագործվում են փաստաթղթերի կորսված (պատռված, կտրված) մասերը վերականգնելու, ինչպես նաև կարաբաժինները մեծացնելու համար։


2-րդ խմբի կազմում մտնող թուղթը կիրառվում է փաստաթղթերի շերտավորման ու կրկնօրինակման, ինչպես նաև կորացած դաշտերի կամ ծալված հատվածների հարթեցման և ամրացման համար։ Այդ նպատակով օգտագործվելիք թուղթը պետք է լինի ըստ հնարավորին բարակ, համաչափ լուսաշերտով և թափանցիկ։


3-րդ խմբի կազմում մտնում են օժանդակ այն թղթատեսակները, որոնք հաճախ փոխարինվում են նաև 1-ին և 2-րդ խմբերին պատկանող տեսակներով (կոնդենսատորային, միկալենտային և այլն)։


17. Վերականգնման աշխատանքների իրականացման համար անհրաժեշտ պիտույք է նաև սոսինձը։ Սոսնձելը թղթե կրիչի ամբողջության ու ամրության վերականգնման կարևորագույն տեխնոլոգիական գործողություններից մեկն է։ Վերականգնման որակը և, նամանավանդ, հետվերականգնողական շրջանում փաստաթղթի պահվածքը՝ սկզբնական կամ սկզբնականին մոտիկ տեքստի պահպանումը մեծ չափով կախված է նաև սոսնձի հատկությունից ու տեխնոլոգիայից։ Վերականգնման համար օգտագործվող սոսինձը պետք է լինի դիմացկուն և ունենա սոսնձելու լավ հատկություն, ինչպես նաև բացասական ներգործություն չունենա կրիչի և նրա վրա ամրագրված տեքստի վրա։


Փաստաթղթերի վերականգնման համար օգտագործվող սոսինձը գործնականում պատրաստվում է ցորենի (եգիպտացորենի) բարձր տեսակի ալյուրից կամ օսլայից՝ խառնելով ժելատին կամ առանց դրա միացության։


Փաստաթղթերի վերանորոգման համար օգտագործվող բոլոր տեսակի սոսինձներն էլ պատրաստվում են գրեթե նույն տեխնոլոգիայով։ Այսպես, ժելատինով հագեցված սոսինձ պատրաստելու համար անհրաժեշտ է պահանջվող քանակությամբ ժելատինը լցնել ամբողջ ջրի զանգվածի 1/5 մասի մեջ և 2-3 ժամ պահել ջրում՝ ուռչելու համար։ Այնուհետև, ջրի մնացած (4/5) զանգվածը տաքացվում է եռալու աստիճանի, ապա աստիճանաբար ավելացվում ժելատինի ջրային խառնուրդին՝ անընդհատ այդ զանգվածը խառնելով։ Նույն ձևով կարելի է սոսինձ ստանալ օսլայից, տարբեր սինթետիկ նյութերից և այլն։


18. Մինչև գործը քանդելը (կազմացրելը) պետք է մանրամասն ուսումնասիրել փաստաթղթերի վիճակը և դրանց վնասվածքի բնույթը, պարզելու համար, արդյո±ք գործը քանդելու անհրաժեշտություն կա։ Առանձին մեխանիկական վնասվածքներ (հիմնականում ոչ մեծ կտրվածքներ կամ պատռվածքներ) կարելի է վերացնել առանց գործը քանդելու։ Նման դեպքում վերականգնման համար օգտագործվում են պարզունակ հարմարություններ ու միջոցներ։ Իսկ եթե փաստաթղթերի վերականգնման համար պահանջվում են ավելի բարդ աշխատանքներ, ապա նպատակահարմար է գործը քանդել, վերանորոգել (վերականգնել) ու վերստին կարել (կազմապատել)։ Նման դեպքերում մինչև գործը քանդելը պետք է ստուգել թերթերի համարակալումը, մատիտով տարբերանշել վերանորոգվելիք (վերականգնվելիք) թերթերի համարները։ Եթե գործի թերթերը համարակալված չեն, ապա պետք է համարակալել։ Վերականգնումից առաջ պետք է վերացնել գործի հին կարի և (կամ) կազմապատման համար օգտագործված նյութերը (թել, սոսինձ, մառլյա և այլն) և այն խնամքով բաժանել թերթերի։


19. Փաստաթղթերը մեխանիկական, ֆիզիկական կամ քիմիական միջոցներով մաքրելիս վերացվում է աղտոտվածությունը, հարթեցվում են ճմրթված (ծալված) հատվածները և հղկվում, որի համար ըստ անհրաժեշտի օգտագործվում են նաև մաքրող հեղուկներ, որոնց ընտրությունը պայմանավորված է գրելանյութի (թանաք, տուշ, գրելափոշի և այլն) քիմիական հատկություններով։


Փաստաթղթի որոշակի մասերի (դաշտերի) աղտոտվածությունը մաքրելու համար կարող են օգտագործվել փոշի կամ մածուկ։ Եթե աղտոտվածությունը բավական խորն է, նպատակահարմար է մաքրումը կատարել նույն ուղղությամբ թղթի շրջերեսի կողմից։


Երբեմն տեղայնացված (լոկալ) մշակումից հետո անցկացվում է լրացուցիչ մշակում, թերթն ամբողջությամբ ընկղմելով մաքրիչ լուծույթ պարունակող տաշտի մեջ։


20. Փաստաթղթերի վերականգնման համար, բացի վերոնշյալ մակարդային կամ խմորիչ պատրաստուկներից գործնականում կիրառվում են նաև յուրահատուկ նյութեր, որոնցով կարելի է քայքայել որոշակի քիմիական միացություններ (աղտոտություններ, սոսնձի հետքեր, այլ բծեր), ինչպես նաև տարանջատել միմյանց կպած վերականգնման ենթակա թերթերը։ Ի դեպ, մակարդային պատրաստուկների ճիշտ և արդյունավետ կիրակման համար կարևոր նախապայման են համարվում՝


- մակարդի (խմորիչի) ճիշտ ընտրությունը, որի համար պահանջվում է ամենից առաջ հաշվի առնել վերացվելիք օրգանական նյութի բնույթը


- մշակման տեխնոլոգիայի պահպանումը (այդ թվում՝ լուծույթի ջերմաստիճանը՝ 40-50C,միջավայրի թթվայնության թույլատրելի մակարդակը)։


21. Փաստաթղթերի թերթերի կտրված (պատռված) մասերը վերականգնելիս (վերանորոգելիս) պետք է նախ ստուգել կրիչի (թղթի) ծերացածության աստիճանը, ինչից էլ կախված է դրա ամրությունը։ Կտրվածքները պետք է միացվեն այնպես, որպեսզի թերթի մակերեսը այդ հատվածներում ստացված կարատեղը հաստ չլինի, մնա ողորկ, թղթի (թերթի) վնասված մասերին համաչափ (համահարթ)։


22. Եթե թերթի պատռվածքները անցնում են տեքստի վրայով, ապա պետք է հետևել, որ միացումները համընկնեն տառերի և տողերի բարձրության (ուղղության) հետ։ Տեքստի ջրակայուն լինելու դեպքում պատռվածքի երկայնքով մինչև 10մմ լայնությամբ պատվում է սոսնձանյութի շերտով, ապա նույն լայնությամբ կտրվածքով տեղադրվում թափանցիկ (կոնդենսատորային կամ մեկ այլ) թուղթ, այնուհետև մառլյայի տամպոնով կամ բամբակյա կտորով զգուշորեն մաքրվում է սոսնձի ավելցուկային շերտը։


23. Եթե վերանորոգման (վարականգնման) ենթակա թերթի կտրվածքները փաստաթղթի տեքստի վրայով չեն անցնում, ապա այն իր սկզբնական տեսքի վիճակով տեղավորվում է սեղանի մակերեսին, թաց շորով մաքրվում կտրվածքի երկու հարակից մասերը և պատվում սոսնձի նեղ շերտով, կտրվածքը փակվում է միկալենտային կամ վերականգնման համար պիտանի մեկ այլ տեսակի թղթի բարակ կտրվածքով (շերտով)։ Թերթի մեկ երեսի առկա մի քանի հարակից պատռվածքները կցվում, ամրացվում են թղթի մեկ ընդհանուր շերտով։


24. Թերթի անկյունային ու լուսանցքի հատվածներում պատռվածք-կտրվածքներ առաջանալու դեպքում պետք է ժամանակին ամրացնել, որպեսզի տեքստի վրա տարածվելու պատճառ չդառնան։ Նման դեպքերում վերականգնումը կատարվում է այն հաշվարկով, որպեսզի վերանորոգման թղթի լայնակի շերտը ընդգրկի նաև թերթի ամուր, չվնասված հատվածը, որը թուլացած հատվածների հետ կցակապվում է ընդհանուր շերտով։


25. Թերթերի կարաբաժնի (կռնակային մասի) չափերի մեծացման համար պետք է օգտագործել հնարավորինս բարակ, բայց որոշակի ամրություն ունեցող թուղթ, այլապես գործի կռնակը արհեստականորեն կհաստանա, ինչը կարող է բարդություններ ստեղծել դրանց պահպանության կազմակերպման հարցում (արկղավորում, դարակներին տեղադրում, կապոցավորում և այլն)։


26. Քայքայված, պատառոտված և (կամ) թուլացած թերթերի ամրացումը կատարվում է դրանց երկու կողմերի վերականգնման թղթով երեսապատմամբ։ Նման դեպքերում վերականգնվող թերթերի ձևախախտումից խուսափելու համար դրանք նախապես խոնավացվում են մառլյայե անձեռոցիկով կամ հեղուկացիր սարքի (պուլվերիզատոր) միջոցով։ Սոսինձը քսվում է ինչպես վերականգնման համար օգտագործվող թղթի, այնպես էլ վերականգնվող թերթի մակերեսին, թեպետ նախընտրելի է առաջին տարբերակը, քանի որ երկրորդ պարագայում վերականգնվող (վերանորոգվող) փաստաթուղթը (թերթը) անհարկի կոշտություն է ձեռք բերում։


27. Վերականգնման ընթացքում և այն ավարտելուց հետո կատարվում է թերթերի չորացում և մամլում։


28. Թերթերի չորացումը կարող է լինել միջակա և վերջնական։ Միջակա չորացումը, որպես կանոն, կատարվում է բնական  կերպով, օդային միջավայրում, որի ժամանակ հաշվի են առնվում հետևյալ պահանջները.


- չորացման գործողության ավարտից հետո վերականգնվող թերթը պետք է փոքր-ինչ խոնավ թողնվի, որպեսզի նոր գործողություն կատարելիս այն լրացուցիչ  խոնավացնելու անհրաժեշտություն չառաջանա։


Վերանորոգված փաստաթղթերի չորացումը պետք է դանդաղ ընթանա, որպեսզի բացառվի բորբոսի առաջացման վտանգը, սակայն պակաս վնասակար չէ նաև չորանալու գործընթացի երկարաձգումը, ինչից նույնպես պետք է  խուսափել։


29. Թերթերի չորացումը կարելի է կատարել խոնավ թերթերի միջև տեղադրելով ծծան (ներքաշող) թուղթ, կամ էլ բացօթյա միջավայրում՝ օգտագործելով օրգանական ապակի։ Խոնավ թերթերի չորացման համար երաշխավորվում է նաև դրանց մամլումը. այսինքն՝ խոնավ թերթերը տեղավորվում են օրգանական ապակու հարթակին (դրանց միջև տեղադրելով ծծան թուղթ) և պահվում մամլիչի տակ 2-3 օր։


Արխիվում կիրառվում են նաև փաստաթղթերի վերականգնման այլ միջոցներ՝ թղթի մասնատում  թղթե զանգվածի լցոնում (լիցք), հատուկ թափանցիկ նյութով թերթերի երեսպատում (լամինացիա) և այլն, որոնք դեռևս լայն տարածում չեն գտել, այդ իսկ պատճառով սույն հրահանգի մեջ հավուր պատշաճին չեն վերլուծվում։


30. Փաստաթղթերի (գործերի) կազմապատումը փաստաթղթերի պահպանության ոլորտի կարևոր նշանակություն ունեցող գործընթացներից է։ Այն ներառում է գործերի կազմահատվածների մշակման, կազմախուփերի (կափարիչների) պատրաստման, դրանցում մշակված կազմահատվածների տեղավորման և հաջորդաբար իրականացվող որոշ այլ  գործողություններ։ Որպես կանոն, գործերի կազմապատում կատարվում է միայն փաստաթղթերի մշակումից, վերականգնումից (վերանորոգումից) հետո։ Աշխատանքի այդ փուլում իրականացվում է կազմապատվելիք փաստաթղթերի (թերթերի) նախնական մշակում, ֆորզացների (կրկնաթերթերի) պատրաստում և սոսնձում որից հետո կազմահատվածները (մասերը) ամբողջական զանգվածով մամլվում են,  ավելորդ (խանգարիչ) մասերը կտրատվում են և ենթարկվում վերջնամշակման, որի ընթացքում միաժամանակ ստուգվում է աշխատանքի որակը՝ կցումների ամրությունը, կրկնաթերթերի բացվածքների ճկունությունն ու համաչափությունը, կազմի ողորկությունը, մաքրությունը։ ործընթացն  ավարտվում է գործերի արխիվապահոց (պատվիրատուին) հանձնման նախապատրաստմամբ ու հանձնմամբ։

6. ՓԱՍՏԱԹՂԹԵՐԻ ԿԵՆՍԱԲԱՆԱԿԱՆ ՎՆԱՍՎԱԾՔՆԵՐԸ


31. Փաստաթղթերի կենսաբանական վնասվածքները միկրոօրգանիզմների կենսագործունեության հետևանքով առաջացած դրանց ֆիզիկական և մեխանիկական հատկությունների բոլոր անցանկալի փոփոխություններն են։ Կենսաբանական վնասվածքների ագենտներ կարող են լինել տարբեր միկրոօրգանիզմները, միջատները և կրծողները։


32. Միկրոօրգանիզմները թղթին և փաստաթղթերի մյուս նյութերին վնասվածքներ պատճառող ամենից տարածված ագենտներն են։ Դրանց մեջ փաստաթղթերի համար առանձնակի վտանգ են ներկայացնում մանրէները և սնկերը։


33. Մանրէները մանրադիտակային օրգանիզմների տարատեսակ են և անզեն աչքով անտեսանելի են։


Հանգիստ վիճակում որոշ մանրէներ առաջացնում են սերմեր, բեղմնիկներ(սպորներ), որոնք ծառայում են ամենածայրահեղ պայմաններում։


Թղթի և այլ նյութերի քայքայմանը մասնակցում են մանրէները, որոնք իրենց համար էներգիա են ձեռք բերում ի հաշիվ օրգանական նյութերի օքսիդացման։ Դրանց մեջ հայտնի են ցելյուլոզաքայքայիչ բակտերիաները, որոնք քայքայում են թղթի, գործվածքի, փայտյա իրերի թելիկները (նրբաթելիկները)։


34. Օդի բարձր խոնավության պայմաններում փաստաթղթերին մեծ վնաս են պատճառում նաև սնկերը։


Սնկերը առաջացնում են բավական մեծ քանակությամբ սերմեր, որոնք հաշվվում են հազարներով ու միլիոններով։  Շնորհիվ իրենց մանրադիտակային չափերի դրանք կարող են ներթափանցել անզեն աչքի համար անտեսանելի ճեղվածքներն ու ծակոտիները։


Սնկերի բազմաթիվ տեսակներ յուրացնում են սոսնձող (կպչուն) նյութեր (օսլա, ժելատին, ատաղձագործական  սոսինձ և այլն), ինչով և բացատրվում է կազմապատված և սոսնձված փաստաթղթերի համեմատաբար հաճախակի վարակումը։


Որոշ տեսակի սնկեր ի վիճակի են որպես սննդի աղբյուր օգտագործել այնպիսի կայուն միացություններ, ինչպիսին են մեղրամոմը և պարաֆինը, նավթը և նավթամթերքները, սինթետիկ և բնական պոլիմերները, ճարպերը և այլն։


35. Սնկի սերմի ծլարձակման ու սնկամարմնի զարգացման համար խոնավությունը կարևոր նշանակություն ունի։


Սնկերի որոշակի տեսակներ կարող են գոյություն ունենալ 90%-ից բարձր հարաբերական խոնավության պայմաններում, ուրիշների սերմերը ծլում են 80%- 90% հարաբերական խոնավության առկայության դեպքում, երրորդ խումբը աճում է 80%-ից ցածր հարաբերական խոնավության ժամանակ և այլն։


Նյութերի վրա սնկերը սկսում են զարգանալ միայն, երբ թղթի խոնավությունը հասնում է 10% և ավելի։


Արխիվային փաստաթղթերի հիմք-թուղթը 70%-ից բարձր հարաբերական խոնավության պարագայում պարունակում է 9% տամկություն (նամություն), որի պատճառով էլ 70%-ից ցածր խոնավության դեպքում գործնականում թուղթը չի բորբոսնում, այսինքն՝ բորբոսասունկ չի առաջանում։


Սնկասերմերի զարգացմանը նպաստող երկրորդ կարևոր նշանակություն ունեցող գործոնը ջերմությունն է։ Որոշ սնկեր շատ ավելի դիմացկուն են ցածր ջերմության պայմաններում, մյուսները, ընդհակառակը, իրենց կենսագործունեությունը շարունակում են միայն բարձր ջերմաստիճանի առկայության դեպքում։ Տարբեր տեսակի սնկերի կենսագործունեության համար պահանջվում է -140-ից մինչև +350C ջերմություն (առավելագույն մակարդակը հասնում է մինչև  +500C)։


Սնկերի մի զգալի մասի համար օպտիմալ են +240 և +280 ջերմաստիճանները, որպիսի ջերմային պայմաններում նյութերի (այդ թվում՝ թղթի) սնկային վարակումը և (կամ) վնասվածքները առավել հավանական են դառնում։


Ջերմաստիճանը բարձրանալու դեպքում (մինչև 30-350C) որոշ տեսակի սնկերի կենսագործունեությունը դանդաղում է, իսկ 350-ից բարձր և տևական ջերմաստիճանի դեպքում դրանք ոչնչանում են։


Սնկային սերմերի զարգացման համար պայմանականորեն օպտիմալ են համարվում այնպիսի պայմանները, երբ ջերմաստիճանը +250C, իսկ օդի հարաբերական խոնավությունը 75% և ավելին է։


36. Փաստաթղթերի անվնաս պահպանության համար, երբ բացառվում է փաստաթղթերի սնկային հիվանդությունների առաջացման վտանգը, գործնականում նորմատիվային են ճանաչված 17-190C ջերմության և 50-55% օդի հարաբերական խոնավության պարամետրերը, ինչը և ամրագրված է արխիվագիտական-մեթոդական ձեռնարկներում։

7. ՓԱՍՏԱԹՂԹԵՐԻ ԿԵՆՍԱԲԱՆԱԿԱՆ ՎՆԱՍՎԱԾՔՆԵՐԻ

ԴԵՄ ՊԱՅՔԱՐԻ  ՄԵԹՈԴՆԵՐԸ


37. Փաստաթղթերը կենդանի օրգանիզմների վնասումներից պաշտպանելու համար կիրառվում է մշակված միջոցառումների մի կուռ համակարգ, որը ներառում է փաստաթղթերի քայքայման մասին նախազգուշական, իսկ վնասատուներ հայտնվելու դեպքում դրանց լրիվ ոչնչացումը ապահովող ձեռնարկումների համալիրը։


Պաշտպանական համալիր միջոցառումների համակարգի հիմքը փաստաթղթերի համակողմանի նախապահպանությունն (պրոֆիլակտիկան) է, որն ուղղված է արխիվային փաստաթղթերի օպտիմալ պահպանության պայմանների ապահովմանը և կենսավնասատուներով դրանց վարակման կանխմանը։


38. Նախապահպանական միջոցառումները հանգեցվում են փաստաթղթերի պահպանության ջերմախոնավային և սանիտարահիգիենիկ պայմանակարգերի հիմնական պահանջների կատարմանը, որոնցով ապահովվում է նաև կենսաբանական գործոնների ազդեցությունից դրանց պաշտպանումը։


39. Սանիտարահիգիենիկ պայմանակարգի պահպանումը կենսաբանական վնասատուներով փաստաթղթերի վարակվածության նախազգուշացման գլխավոր պայմաններից մեկն է։


Արխիվապահոցների և դրանցում ամփոփված փաստաթղթերի փոշոտվածությունը խթանում է կենդանի օրգանիզմների՝ միջատների և բորբոսասնկերի կենսագործունեությանը։ Փոշու մասնիկները, նստելով փաստաթղթերի վրա, իրենց մակերեսին կլանում են սնկերի սերմերը և խոնավության խտացման հետևանքով նպաստում են դրանց ծլարձակմանը և սնկամարմնի զարգացմանը։


Արխիվապահոց ներթափանցած տարբեր տեսակի միջատները կուտակված փոշու մեջ կատարում են ձվադրում, այնուհետև ձվերից դուրս են գալիս ու զարգանում թրթուրները։


Արխիվապահոցների (ամբողջ արխիվի շենքի) ոչ կանոնավոր մաքրման, փոշեհանման դեպքում դրանցում փոշու կուտակման հետ մեկտեղ հայտնվում են տարբեր տեսակի միջատներ (ճանճեր, թիթեռներ, բազմոտանիներ, կոյաբզեզներ և այլն)։


Անհրաժեշտ է անցկացնել ամիսը մեկ անգամ սանիտարական օր, որի ժամանակ արխիվապահոցի մաքրումը կատարվում է առանձնակի խնամքով. փոշուց մաքրվում են արխիվապահոցի դժվար մատչելի տեղերը, պատերը, հատակը, առաստաղը, տեղադրված լուսատու պարագաները, դարակաշարերը, արկղերը և այլն։


Արխիվապահոցների կանոնավոր մաքրումը նախատեսում է փոշեզերծումը կատարել շաբաթը մեկ անգամ խոնավ կամ չոր (փոշեկուլի օգտագործմամբ) եղանակով։


Պատուհանների ապակիները, դռները, լուսամուտագոգերը, դարակաշարերը, պահարանների արտաքին ու ներքին մակերեսները լվացվում են և այլն։ Ջրով և (կամ) անուշադրի սպիրտի հետ ջրի խառնուրդով (1/10)։


Արխիվային փաստաթղթերի (գործերի) փոշեզերծումը կատարվում է վերևի դարակներից դեպի ստորինը՝ նախ փոշեհանելով արկղերը, կապոցները, կազմերը (ոչ ստանդարտ փաստաթղթերից ձևավորված գործերի), ապա դրանց զբաղեցրած դարակները, պահարանները, որի համար կատարվում է արկղերի (գործերի, կապոցների) տեղահանում ու վերատեղադրում։ Նախ փոշեհանվում են պահպանական նշված միջոցների արտաքին մակերեսները, ապա նաև դրանց ներսը։


Միկրոօրգանիզմներով վնասվածության ախտանիշներով արխիվային փաստաթղթերը առանձնացվում և ենթարկվում են ախտահանման, միջատազերծման կամ փոշեզերծման, որից հետո միայն թույլատրելի է դրանց տեղադրումը համապատասխան արխիվապահոցում։


40. Կենսաբանական վնասատուների դեմ պայքարը և դրանց ոչնչացումը կատարվում է արխիվապահոցում այդպիսիք հայտնաբերվելուց հետո։ Վնասակար միկրոօրգանիզմների ոչնչացման գործընթացը ներառում է միջոցառումների որոշակի համալիր, որն ամբողջությամբ վերցրած նպատակաուղղված է տարբեր տեսակի կենսաբանական վնասատուների ոչնչացմանը՝ առանձին փաստաթղթերը, դրանց որոշակի համալիրները կամ ամբողջ արխիվապահոցը ախտահանելու կամ միջատազերծելու միջոցով։


Կենսաբանական վնասատուներով վարակված փաստաթղթերի և դրանց պահպանման միջոցների վարակազերծման եղանակի ընտրության ժամանակ անհրաժեշտ է հաշվի առնել արխիվային վնասատուների կենսաբանության առանձնահատկությունները, քանի որ դրանից կախված՝ այդ նպատակով կարող է կիրառվել պայքարի տարբեր ձևեր ու մեթոդներ։ Այսպես, օրինակ, փաստաթղթերի՝ կաշվեկեր միջատներով վարակվածության դեպքում չափազանց արդյունավետ է մեխանիկական միջոցի օգտագործումը, մինչդեռ հեռանիչի (սրորդ) և որոշ այլ վնասատուների ոչնչացման համար անհրաժեշտ է հատուկ (ախտահանիչ) խցիկներում փաստաթղթերի մշակում (ֆումիկացիա)։ Խոնավասեր միջատները ոչնչանում են խոնավության իջեցումից, իսկ ջերմասեր միջատների դեմ պայքարի համար կարելի է օգտագործել սառնարանային խցիկում փաստաթղթերի սառեցման մեթոդը։


Փաստաթղթերի կենսաբանական վնասատուների դեմ պայքարելու համար տարբեր երկրների արխիվներում ֆորմալինայինի հետ մեկտեղ կիրառվում է նաև ախտահարված առարկաների (այդ թվում՝ փաստաթղթերի)՝ բարձր հաճախականության հոսանքի միջոցով ախտահանման մեթոդը։ Բարձր հաճախականության հոսանքով և անհրաժեշտ այլ միջոցներով հագեցված խցիկում բեռնվում են վարակված փաստաթղթերը և գործարկում սարքերը։ 10-15 րոպեի ընթացքում խցիկում կուտակված բարձր ջերմաստիճանի (մինչև 90-100օC) պայմաններում բորբոսասնկերը աստիճանաբար ոչնչանում են, իսկ փաստաթղթերի տեքստերը կամ գրելանյութը էական փոփոխությունների չեն ենթարկվում, անգամ չի թուլանում թղթի մեխանիկական ամրությունը։


Թղթե կրիչով փաստաթղթերի ախտահանում կարելի է կատարել նաև խոնավացման մեթոդով, որի համար երաշխավորվում է օգտագործել 3%-ոց ֆորմալինի ջրային լուծույթ։


Առանձնապես արժեքավոր և հազվագյուտ փաստաթղթերի մշակումը երաշխավորվում է կատարել շփման (կոնտակտային) եղանակով, որը իրականացվում է հականեխիչ լուծույթով թացացված քամիչ թղթի մեջ վարակված փաստաթղթի թերթերը փաթաթված վիճակում որոշակի (տևական) ժամանակով պահելու միջոցով։ Այդ ընթացքում ներդիրների պարունակության թունավորիչներով բորբոսասնկերը թունավորվում և աստիճանաբար ոչնչանում են։ Իսկ հականեխիչներ ստանալու համար օգտագործում են 5% ֆորմալինի կամ 3%-ոց կիպակինի լուծույթներ։


41. Փաստաթղթերի միջատազերծման համար կարող են օգտագործվել վակուումային պարոֆորմալինային և բարձր հաճախականության ախտահանիչ խցիկներ։ Սովորական պարոֆորմալինային ոչ վակուումային խցիկները չեն կարող օգտագործվել միջատների ոչնչացման համար, քանի որ վերջիններս ոչնչանում են վակուումի և ջերմության ազդեցության պարագայում։ Ուստի հեռանկարային կարելի է համարել խցիկի միջոցով փաստաթղթերի միջատազերծումը՝ որպես ախտահանիչ  լուծույթ օգտագործելով էթիլենային թթվի և բրոմի մեթիլի խառնուրդը։


Ախտահանիչ խցիկի բացակայության դեպքում փաստաթղթերի միջատազերծման համար կարելի է օգտագործել հերմետիկ փակվող պահարան կամ մետաղյա արկղ, որպիսիք կարող են պատրաստվել ցանկացած չափերի։


Մշակման արդյունավետությունը կախված է շինությունում (սենյակում) ջերմության մակարդակից։ Այսպես, 14-150C ջերմության առկայության դեպքում մշակման տևողությունը կազմում է երեք շաբաթ։ 140C-ից ցածր ջերմության պայմաններում վարակված փաստաթղթերի միջատազերծման իրականացում չի թույլատրվում, քանի որ դեղամիջոցը ցածր ջերմաստիճանում չի գործում։ Այս եղանակով մշակումից հետո անհրաժեշտ է փաստաթղթերը օդափոխել ոչ աշխատանքային շինությունում (սենյակում) կամ արտածծող (քաշող) պահարանի մեջ։


42. Փայտաբզեզներով ու այլ միջատներով փաստաթղթերը վարակվելու դեպքում վնասատուների ոչնչացման ամենից արդյունավետ միջոցը համապատասխան ախտահանիչ լուծույթներով տեղեկատվության կրողների մշակումը, ախտահանումն է։ Սակայն եթե փաստաթղթերը վարակված են կաշեկեր միջատներով, ապա ֆումիջացման (մշակման) վերոհիշյալ եղանակը կարող է և արդյունավետ չլինել։ Ուստի կաշեկերներով ախտահանված փաստաթղթերի վարակազերծման (միջատազերծման) համար նպատակահարմար է օգտագործել դրանց դեմ պայքարի մեխանիկական եղանակը, որն իրականացվում է փաստաթղթերի մեխանիկական մաքրմամբ։ Միջատազերծման այս եղանակը գործնականում որևէ դժվարություն չի իրականացնում և մատչելի է բոլոր արխիվային աշխատողների համար, քանզի դրա համար հատուկ մասնագիտացում չի պահանջվում։


Փաստաթղթերի ախտահանման ու միջատազերծման գործընթացները՝ վնասատուների ոչնչացման միջոցառումները մշտապես կապված է թունավոր, պայթյունավտանգ կամ վառվող նյութերի օգտագործման հետ։ Այդպիսի միջոցառումներ նպատակահարմար է իրականացնել արխիվների լաբորատորիայում (համապատասխան որակավորում ունեցող աշխատողի կողմից) կամ օգտվել սանիտարահամաճարակային կայանների համապատասխան օղակների ծառայություններից՝ պայմանագրային հիմունքներով։


43. Արխիվապահոցում վնասատու միջատների հայտնաբերման դեպքում կատարվում է դրա միջատազերծում, որն իրականացվում է միջատասպան դեղամիջոցներով արխիվապահոցի հատակի, շրիշակների, լուսամուտների, լուսամուտագոգերի և պատերի (մինչև 1,5 բարձրությամբ) մշակմամբ։


Արխիվապահոցների միջատազերծման համար ամենից նպատակահարմար ժամանակը գարնան և ամռան ամիսներն են, քանի որ տարվա այդ եղանակներին միջատների մեծ մասի զանգվածաբար թռչելու ժամանակն է։


Որպես միջատազերծիչ դեղամիջոց օգտագործելի են քլորոֆոսը, կարբոֆոսը, դիխլոֆոսը, տրիքլոր մետաֆոսը և այլն։


Արխիվապահոցի ախտահանիչ մշակումից հետո անհրաժեշտ է շինությունը լավ օդափոխել, իսկ ջրով (խոնավ) մաքրում կարելի է կատարել միայն մշակմանը հաջորդող 7-10-րդ օրը։


Թունաքիմիկատներ օգտագործելիս անհրաժեշտ է պահպանել դրանց հետ աշխատանքի անվտանգության պահանջ-կանոնները՝ կրել արտահագուստ և մաշկի, բերանի, շնչառական օրգանների պաշտպանական միջոցներ (խալաթ, ակնոց, ռետինե ձեռնոցներ, շնչադիմակ կամ մառլյայից կապիչ և այլն)։

